
Lafoset genyen 12 lane. Yon timoun 12 lane se gran timoun. Li benyen poukont li, mete rad sou li. Li genyen lespri avèk bon konprann.

Seleksyon U13 la genyen timoun soti 9 lane rive 12 lane. Genyen ki menm wotè avèk menm gwosè. Yo tout renmen jwe boul, yo vle vin gwo jwè.

Lafosèt renmen antrene poukont li. Li toujou genyen boul nan men li. Li genyen rèv pou li yon gwo foutbolè. Li antrene anpil chak jou.

Lafosèt leve chak maten ale kouri. Apresa, li fè egzèsis fizik pou li djanm. Li ale lekòl 8è chak maten, li soti 2e chak apremidi. Li toujou renmen lekòl, li pa janm bouke etidye.

Lè li soti lekòl, li manje apresa li repoze li. Lè li reveye, li repran liv li pou li prepare lekòl pou demen. Li renmen Istwa Dayiti anpil. Li renmen lavi ewo yo, li vle konnen plis sou yo.

Yon lè antrenè a jwenn Lafosèt ap rakonte lòt timoun yo istwa Papa Desalin. Antrenè a kontan. Antrenè mande Lafosèt si li konnen Manno Sanon. Li reponn non. Antrenè a rakonte ekip la lavi Manno Sanon. Antrenè a rele Jak.

Antrenè a di Manno Sanon se fyète peyi Dayiti. Li di tout foutbolè dwe renmen Manno Sanon. Li di Manno Sanon se yon bon egzanp pou tout timoun swiv. Li di Lafoset li swete li vini ranplase Manno Sanon.

Seleksyon U13 la genyen pou jwe yon match avèk Kiba. Match la ap jwe nan estad Silvyo Kato. Peyi Dayiti mobilize. Manman Lafosèt prezan nan estad la. Li kontan wè Lafosèt ap jwe nan estad la.

Seleksyon U13 la pote koule ble avèk wouj. Kiba pote wouj avèk blan. 2 ekip yo gentan sou teren. Fanatik yo ap chofe.

Abit la sifle, match la kòmanse. Lafosèt make yon gòl. Seleksyon U13 la bat. Tout moun vin adore pye Lafosèt. Fanatik yo di Lafosèt se yon gwo jwè foutbòl.

